	
	
	



ከ 12/18/24 ጀምሮ ተሻሽሏል

የሞንትጎመሪ ካውንቲ የግሮሰሪ (MC Groceries) ፕሮግራም
ተደጋግመው የሚጠየቁ ጥያቄዎች  

የፕሮግራሙ መሰረታዊ ነጥቦች

የሞንትጎመሪ ካውንቲ የግሮሰሪ ፕሮግራም ምንድን ነው?

የሞንትጎመሪ ካውንቲ የግሮሰሪ (MC Groceries)ፕሮግራም ከኢንስታካርት ፍሬሽ ፈንድስ (Instacart Fresh Funds) [footnoteRef:2] ጋር በመተባበር የተወሰኑ የምግብ አይነቶች ላይ በማተኮር ለግሮሰሪ ክፍያ የሚያግዝ ነው፤ ይህም እቤት ድረስ የሚቀርቡ ወይም ወደ መሸጫ ንግድ ቦታዎች(retailer) ድረስ በመሄድ የሚወሰዱ ሲሆን በቅርብ የተመረቱ(Fresh) እና ለረጅም ጊዜ ሳይበላሽ በመደርደሪያ ላይ የተቀመጡ ምግቦችን( shelf-stable food items) በኦላይን (online) የግሮሰሪ ግዢ ለመፈጸም የሚያስችል ድጋፍ ነው ። ለፕሮግራሙ ብቁ የሆኑ ቤተሰቦች ከ 0 እስከ 18 ዓመት እድሜ ላለ ለእያንዳንዱ ልጅ በየወሩ 100 ዶላር ድጋፍ ሊያገኙ የሚችሉ ሲሆን እስከ 400 ዶላር በጠቅላላ ሊቀበሉ ይችላሉ።  [2:  ፍሬሽ ፈንድስ (Fresh Funds) የፕሮግራሙ ተሳታፊዎች  በቅርብ የተመረቱ(Fresh) እና ፍሮዝን የሆኑ ምግቦችን ለመግዛት እንዲችሉ የገንዘብ ድጋፍ የሚያደርግ የኢንስታካርት (Instacart) ፕሮግራም ነው።] 


ይህ በሞንትጎመሪ ካውንቲ የምግብ ስርአት ሪዚሊያንስ ቢሮ (Montgomery County Office of Food Systems Resilience(OFSR)) እና የሞንትጎመሪ ካውንቲ የጤና እና የሰብአዊ አገልግሎት ዲፓርትመንት (DHHS) በጋራ በመተባበር የምግብ ዋስትናን ለማረጋገጥ እና በሞንትጎመሪ ካውንቲ ውስጥ የሚኖሩ ህጻናት አገልግሎት ማግኘት እንዲችሉ የሚያግዝ አዲስ ፕሮግራም ነው። የሞንትጎመሪ ካውንቲ ምክር ቤት የሕጻናት ረሃብን ለማጥፋት የስትራቴጂክ እቅድ የውሳኔ ሃሳቦችን ተግባራዊ ለማድረግ በዲሴምበር 2023 በልዩ የበጀት ምደባ #24-37 ለዚህ ፕሮግራም ማስፈጸሚያ የሚውል የ 1.8 ሚሊዮን ዶላር ድጋፍ አጽድቋል። 

በዚህ ፕሮግራም ውስጥ ማን መሳተፍ ይችላል?

ለዚህ ፕሮግራም ብቁ እንደሆኑ አስቀድሞ ለመወሰን፣ ቤተሰቦች የሚከተሉትን ማድረግ አለባቸው፡-
· [bookmark: _Int_1KbdcOV4]በፕሮግራሙ ውስጥ ተሳታፊ በሆኑበት ግዜ ሁሉ በሞንትጎመሪ ካውንቲ ውስጥ መኖር አለብዎት፤
· [bookmark: _Int_aOWkkL5F]ከ 18 ዓመት በታች የሆነ ቢያንስ አንድ ልጅ ሊኖርዎት ይገባል፣  
· የተጨማሪ የተመጣጠነ ምግብ ድጋፍ ፕሮግራም (SNAP) በኩል ጥቅማ ጥቅሞችን የማያገኙ መሆን አለብዎት፣ 
· ገቢዎ ከፌዴራል የድህነት ደረጃ ከ 400% በታች ሊሆን ይገባል (ለምሳሌ፣124,000 ዶላር /በዓመት 4 የቤተሰብ አባላት ላሉት ቤተሰብ)

ተሳታፊዎች የሚከተሉትን ማድረግ ይጠበቅባቸዋል፣
· የመጠባበቂያ ኤሌክትሮኒክ የክፍያ አማራጭ ማዘጋጀት (ማለትም፣ ዴቢት ካርድን፣ ክሬዲት ካርድን፣ ጎግል ፔይን፣ አፕል ፔይን፣ ፔይ ፓልን ወይም ክላርና (Klarna) 
· ድጋፉን ለማግኘት በእንግሊዝኛ ቋንቋ የተዘጋጀውን  መተግበሪያ (ፕላትፎርም) መጠቀም መቻል 
· በፕሮግራሙ ውስጥ በሚሳተፉበት ጊዜ በሞንትጎመሪ ካውንቲ ለመኖር መስማማት
· ፕሮግራሙ ውስጥ ከመሳተፍዎ በፊት እና ፕሮግራሙ ከተጠናቀቀ በኋላ ባሉ የዳሰሳ ጥናቶች ላይ ለመሳተፍ መስማማት 

እስከ ጁን 2025 ድረስ በፕሮግራሙለመሳተፍ ውስን የሆኑ ቦታዎች ያሉ ሲሆን ቀጣይ የምዝገባ እድሎችም ይኖራሉ። እንዴት ማመልከት እንደሚቻል የበለጠ መረጃ ለማግኘት የዲኤችኤችኤስ (DHHS) የናቪጌሽን (Navigation) የስራ ቡድንን በሚከተለው የኢሜል አድራሻ ማግኘት ይችላሉ mcgroceries@montgomerycountymd.gov ወይም በ 240-777-4141 መደወል ይችላሉ። ናቪጌተርስ(Navigators) ከሰኞ እስከ አርብ ከ 8፡00 ኤኤም እስከ 4፡30 ፒኤም በካውንቲው ውስጥ በሚገኙ በተለያዩ የስራ ቦታዎች ውስጥ ይገኛሉ።

ይህ ፕሮግራም ለምን ያህል ጊዜ ይቆያል?

ይህ ፕሮግራም ለ 6 ወራት ያህል ድጋፍ ማድረግ እንዲችል በጀት ተመድቦለታል፣ ይህም ሊራዘም ይችላል። በዚህ ፕሮግራም ያሉ ድጋፎች እስከ ጁን 2025 መጨረሻ ድረስ እንደሚኖሩ ይጠበቃል።

በፕሮግራሙ ውስጥ ተሳታፊ የሚሆን ቤተሰብ ምን ያህል የገንዘብ ድጋፍ ያገኛል?

ተሳታፊ ቤተሰቦች ዕድሜያቸው ከ 18 ዓመት በታች ለሆኑ እና ለፕሮግራሙ ብቁ ለሆኑ ልጆች በወር በእያንዳንዱ ልጅ 100 ዶላር የሚቀበሉ ሲሆን ፣  እስከ 400 ዶላር ድረስ ሊያገኙ ይችላሉ።

የኢንስታካርት ፍሬሽ ፈንድስ (Instacart Fresh Funds) ድጋፎችን በተመለከተ፡-
 

በዚህ ፕሮግራም የሚሰጠውን የገንዘብ ድጋፍ እንዴት ጥቅም ላይ ማዋል ይቻላል?

ቤተሰቦች በፕሮግራሙ ውስጥ ከተመዘገቡ በኋላ የኢንስታካርት ፍሬሽ ፈንድስ (Instacart Fresh Funds) አካውንት እንዴት መክፈት እንደሚችሉ መመሪያዎች ይደርሳቸዋል። ተሳታፊ ቤተሰቦች በኢንስታካርት (Instacart) አካውንታቸው በኩል የገንዘብ ድጋፍ የሚያገኙ ሲሆን የኢንስታካርት (Instacart) ድህረ-ገጽን ወይም አፕሊኬሽንን ተጠቀመው ግዢዎችን ማከናወን ይችላሉ ። የቤተሰቡ አስተዳዳሪ በፕሮግራሙ አማካኝነት ለቤተሰባቸው ያለውን አጠቃላይ ወርሃዊ ድጋፎች ለማግኘት በኢንስታካርት ፍሬሽ ፈንድስ (Instacart Fresh Funds) አካውንታቸው (account) በኩል ልዩ ኮድ ይቀበላሉ። የገንዘብ ድጋፉ በየወሩ በ 15ኛው ቀን ወይም በሚቀጥለው የስራ ቀን (በአጠቃላይ ለአንድ ለፕሮግራሙ ብቁ ለሆነ በአንድ ልጅ በወር 100 ዶላር ፣ እስከ 400 ዶላር ድረስ) ወደ አካውንቱ ውስጥ ቀጥታ እንዲገባ ይደረጋል።

የኢንስታካርት ፍሬሽ ፈንድስ (Instacart Fresh Funds) አካውንት መስራት እንዲጀምር (activate) ተሳታፊዎች ሌላ አማራጭ የክፍያ መንገድ ማቅረብ አለባቸው። የኢንስታካርት ፍሬሽ ፈንድስ (Instacart Fresh Funds) ዴቢት ካርድን፣ ክሬዲት ካርድን፣ ጎግል ፔይን፣ አፕል ፔይን፣ ፔይ ፓልን፣ ወይም ክላርና (Klarna) ለመቀበል እንዲችል ተደርጎ ተዘጋጅቷል።

በዚህ ፕሮግራም ምን ምን ነገሮች ሊገዙ ይችላሉ?

ቤተሰቦች የኢንስታካርት (Instacart) ፕሮግራምን ከሚቀበሉ የመሸጫ ንግድ ቦታዎች የተመረጡ ምግቦችን እና መጠጦችን መግዛት ይችላሉ። ለፍሬሽ ፈንድስ (Fresh Funds) ፕሮግራም ብቁ የሆኑት  "Fresh Funds" የሚል ምልክት አለባቸው። የተገልጋዩ አማራጭ የመክፈያ መንገድ ለማንኛውም በፕሮግራሙ በኩል ብቁ ላልሆኑ ዕቃዎች ክፍያ ጥቅም ላይ ይውላል።

ቤተሰቦች ፍሬሽ ፈንድስን (Fresh Funds) ተጠቅመው በ ኢንስታካርት (Instacart )በኩል ያዘዙትን ምግብ እንዴት መቀበል ይችላሉ?

ቤተሰቦች እንደሚገዙበት የንግድ ቦታ አስራር መሰረት እቤት ድረስ እንዲመጣላቸው ወይም ከ መሸጫ ቦታዎች እራሳቸው ለመውሰድ (pick up) የሚያስችላቸውን አማራጮችን መምረጥ ይችላሉ። 
· ተሳታፊው እቃውን የሚረከብበትን መንገድ ከመረጠ በኋላ፣ ኢንስታካርት (Instacart) የታዘዘውን ግዢ (order) ግዢውን ወደ ሚያከናውነው ግለሰብ (shopper) ያስተላልፋል። ግዥውን የሚያከናውነው ግለሰብ (shopper) ወደ ግዢው በመሄድ የፕሮግራሙ ተሳታፊን ትዕዛዝ መሰረትይገዛል፣ ከዚያም በተመረጠው የመቀቢያ ጊዜ ውስጥ በአካውንቱ ላይ ወደ ተቀመጠው የማስረከቢያ አድራሻ ያደርሳል። 
· የፕሮግራሙ ተሳታፊ የመሸጫ ንግድ ቦታዎች ድረስ በመሄድ ለመውሰድ (pick-up) ከመረጠ፣ ግዢውን ሚያከናውነው ግለሰብ ተሳታፊው ቤተሰብ ከመሸጫው ቦታ ለመውሰድ ( pick-up) እንዲችል እቃዎችን በትዕዛዙ መሰረት ያዘጋጃል እና ተሳታፊው በተቀመጠው የጊዜ ገደብ ውስጥ እቃውን ከመሸጫው ቦታ መውሰድ ይኖርበታል።

በመሸጫ ንግዶች እና በእቃዎቹ አቅርቦት ላይ በመመስረት ትዕዛዞቹ በተመሳሳይ ቀን ሊታዘዙ እና ሊቀርቡ ይችላሉ ወይም በቀጣይ ባሉ የተለያዩ ቀናት እንዲመጡ አስቀድመው ሊታዘዙ ይችላሉ ።

እባክዎን የፍሬሽ ፈንድስ (Fresh Funds) የገንዘብ ድጋፍ፣ በፕሮግራሙ ውስጥ ተሳታፊ የሆነ ቤተሰብ ብቻ እንዲጠቀምባቸው የታሰቡ መሆናቸውን ልብ ይበሉ። እቤት ድረስ ለመረከብ ቤተሰቡ ወደ ፕሮግራሙ ለመግባት በሚመዘገብበት ወቅት ለሞንትጎመሪ ካውንቲ የጤና እና የሰብአዊ አገልግሎት ዲፓርትመንት (DHHS) በሰጠው አድራሻ ብቻ የሚያዙ ከሆነ በቻ ነው።

በዚህ ፕሮግራም ውስጥ የትኞቹ የምግብ መሸጫ ንግዶች ይሳተፋሉ?

ተሳታፊዎች በኢንስታካርት (Instacart) ድህረ-ገጽ ላይ ከተዘረዘሩት ከማንኛውም ንግዶች ይህንን ፕሮግራም በመጠቀም በፍሬሽ ፈንድ በኩል የሚፈቀዱ ምርቶች መግዛት ይችላሉ።  ተሳታፊው ቤተሰብ አካውንት ሲከፍት የመረጠውን የመላኪያ አድራሻ ያስገባል እና በአድራሻው መሰረት በፕሮገራሙ ውስጥ የሚሳተፉ የምግብ መሸጫ ንግዶች ዝርዝር ተለይቶ ይቀመጣል።


	
	
	



